
		跳转到搜索
		此页尚未校对
誠子上家。正其淆偽。訂為品目。而後仙經燦然大備。每品經首。舊俱繪太極五行各圖像。及校正時。悉行刪除。以取便於持誦。但每品之有圖像。正所以抉經之髓。亦如周易河圖洛書。羲文八卦方位之類。似未可盡去。今仍于經首。繪每品圖像於前。讀者務究心焉。

一後八品經。與前八品互相發明。向匿臨江。秘而未傳。自徐太極前後合刊。流通於世已久。惟在善讀者。深體惜精養氣煉神還虛之旨。慎勿誤認為採補燒煉之邪說。自誤誤人。至於符篆藥方。改置經尾。不敢摻入正經。

一五品經。原本俱繪有太極五行爐鼎諸圖像。茲悉仍其舊。

一清微三品經。向於中卷敘述釋迦成道。並太上授經關尹。原本鈔謄多錯。金悉請逐一更訂。

一允誠出所藏鈔本聖德經二十四篇。說三篇。上下二卷。內附坤元經一篇。順治丁酉。授於刊江湖南草堂蓮華社。為施漢如紀述者。並醒心經。敘於八品諸經之後。

一呂祖度厄救劫救苦滌氛四神咒。前兩咒俱有經文。但所重實在神咒。今并輯為一卷。

一吕祖仙懺。世傳有兩本。一係原懺。一係棲真改演。前後懺文皆同。惟所稱聖號繁簡不一。今以棲真改本為正。

一玉樞經讚。備叙本經於前。後述吕祖讚。一行或問。發明經義甚詳。附讚後。

一涵三雜詠。係飛鸞開演時所著。向與語錄合為一集。今米近年積經演典之作。分續前刻詩歌語錄之後。為二卷。

